
[बालकाण्डः
सीतादीनां विवाहः




 पुत्रः [१]केकयराजस्य साक्षाद्भरतमातुलः ।

 दृष्ट्वा पृष्ट्वा च कुशलं राजानमिदमब्रवीत् ॥ २ ॥

 केकयाधिपती राजा स्नेहात् कुशल[२]मब्रवीत् ।

 येषां कुशलकामोऽसि तेषां संप्रत्य नामयम् ॥ ३ ॥




 स्नेहात्कुशलमब्रवीदिति । युष्मान् प्रतीति शेषः । अपि च येषां-अस्माकं त्वं कुशलकामोऽसि तेषां अस्माकपि संप्रत्यनामयमिति चाब्रवीत् ॥ ३ ॥



 [३]स्त्रीयं मम, राजेन्द्र ! द्रष्टुकामो महीपतिः ।

 तदर्थमुपयातोऽहमयोध्यां रघुनन्दन ! ॥ ४ ॥

 श्रुत्वा त्वहमयोध्यायां विवाहार्थं तवात्मजान् ।

 मिथिलामुपयातांस्तु त्वया सह महीपते !

 [४]त्वरयाऽभ्युपयातोऽहं द्रष्टुकामः स्वसुः सुतम् ॥ ५ ॥




 स्वसुरपत्यं [५]स्वस्त्रीयः । 'स्वसुश्छः' । त्वरयाऽभ्युपयातोऽस्मि,
साऽयमयोध्यायामदृष्ट्वेह द्रष्टुकाम उपयातोऽस्मीति योजना । उपयात इति कर्तरि निष्ठा ॥ ५ ॥



 अथ राजा दशरथः प्रियातिथिमुपस्थितम् ।

 दृष्ट्वा परमसत्कारैः पूजनार्हमपूजयत् ॥ ६ ॥






	↑ कैकय-ङ.

	↑ अब्रवीत्-अपृच्छदित्यर्थः

	↑ मम स्वस्रीयं-भरतं द्रष्टुकामः महीपतिः केकयराजो वर्तते । अतः भरतनयनायाहमुपयात इत्यर्थः । अयोध्यायां तु तवात्मजान्स्व विवाहार्थं त्वया सह मिथिलामुपयातान् श्रुत्वा त्वरयाऽत्राभ्युपयात इत्यन्वयः ॥

	↑ एतदनन्तरं-तस्य त्वं राजशार्दूल प्रीतिं कर्तुमिहार्हसि । तस्य तद्वचनं श्रुत्वा मधुरं मधुराक्षरम् । इत्यधिकं-ङ.

	↑ भरत इत्यर्थः

		 १८ जनवरी २०२३ (तमे) दिनाङ्के ११:५५ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

